
Ed. 312. Frumvarp til laga [155. mál]
um verkamannabústaði.

(Lagt fyrir Alþingi á 82. löggjafarþingi, 1962).

1. gr.
Hlutverk Byggingarsjóðs verkamanna er að bæta úr húsnæðisþörf þeirra íbúa

kaupstaða og kauptúna, sem ekki hafa tekjur né eiga eignir yfir það hámark, er
greinir i 4. tölulið 6. gr. laga þessara, og uppfylla að öðru leyti skilyrði laganna.

2. gr.
Byggingarsjóður verkamanna lánar til bygginga skv. skilyrðum þeim, sem lög

þessi setja, i kaupstöðum og kauptúnum, enda hafi sveitarstjórn fært félagsmála-
ráðherra rök fyrir, að þörf sé slíkrar opinberrar aðstoðar. Kauptún telst í þessum
lögum þorp með minnst 15 fjölskyldum, enda hafi engin þeirra svo mikið land,
að talizt geti lögbýli.

S. gr.
Byggingarsjóður verkamanna skiptist í deildir, eina fyrir hvern kaupstað eða

kauptún, þar sem viðurkennd hefur verið þörf fyrir opinbera aðstoð til byggingar
verkamannabústaða, og aflast fé til hverrar deildar sem hér segir:

1. Frá og með árinu 1962 greiði sveitarsjóðir, sem um ræðir í 2. gr., i sjóðinn
árlega upphæð, sem nemi eigi minna en 40 kr. og eigi meira en 60 krónum fyrir
hvern ibúa sveitarfélagsins, og ákveður sveitarstjórn upphæðina með sérstakri
samþykkt. Ef sveitarfélag vanrækir að greiða framlag sitt til Byggingarsjóðs,
er heimilt að krefja sveitarfélagið um dráttarvexti, svo sem nánar er ákveðið
i reglugerð.

2. Ríkissjóður leggur í sjóðinn árlega upphæð, sem svarar til þess krónufjölda
á ibúa kaupstaðar eða kauptúns, er sveitarstjórn þar hefur ákveðið með sam-
þykkt þeirri, er í 1. tölulið segir, að leggja fram til sjóðsins, þegar sýnt er,
að þörf er fyrir starfsemi Byggingarsjóðs, sbr. 2. gr.

3. Ennfremur getur sjóðurinn tekið lán til útlánastarfsemi sinnar. Lánin ábyrg-
ist rikissjóður, en hlutaðeigandi sveitarsjóður, sbr. 2. gr., stendur i bakábyrgð
fyrir þeim lánum, sem veitt eru byggingarfélagi í kaupstaðnum eða kauptún-
inu af lánsfé sjóðsins.
Nú er kauptún aðeins hluti úr hreppi, og skal þá tillagi sveitarsjóðs til Bygg-

ingarsjóðs jafnað niður á þá íbúa kauptúnsins, sem gjaldskyldir eru til sveitar-
sjóðs, eftir sömu reglum og útsvörum.

4. gr.
Byggingarsjóður verkamanna veitir lán aðeins til eins byggingarfélags.í hverjum

kaupstað eða kauptúni, og skal félagið fullnægja skilyrðum 6. gr. þessara laga.



Lán þessi skulu vera tryggð með 1. veðrétti í húsum og lóðarréttindum. Lánin
séu affallalaus og endurborgist með jöfnum árlegum greiðslum á 42-75 árum. Láns-
fjárhæð má vera allt að 90% af kostnaðarverði íbúðar, en þó ekki yfir 300 þúsund
krónur. Seðlabankinn ákveður vexti á lánunum í samráði við ríkisstjórnina.

Stjórn byggingarsjóðs ákveður, að fengnum tillögum sveitarstjórnar og stjórnar
byggingarfélags, hvers konar lánskjör eru hverju sinni veitt.

Heimilt er lántakendum að greiða byggingarlán að fullu hvenær sem þeir óska
þess, en ekki skal það hafa áhrif á söluverð íbúða samkvæmt 8. tl. 6. gr.

5. gr.
Lausafé Byggingarsjóðs verkamanna skal jafnan ávaxta í peningastofnunum

með ríkissjóðsábyrgð.

6. gr.
Byggingarfélög hafa rétt á að fá lán úr Byggingarsjóði skv. 4. gr., ef þau full-

nægja eftirfarandi skilyrðum:
1. Að stjórn Byggingarfélagsins sé skipuð 5 mönnum, og skal formaður stjórn-

arinnar skipaður af þeim ráðherra, sem fer með félagsmál, en hina stjórnar-
nefndarmennina skal kjósa hlutbundinni kosningu af þeim félagsmönnum, sem
fullnægja skilyrðum 4. töluliðar þessarar greinar.

2. Að byggingarfélagið komi upp byggingum fyrir félagsmenn sína.
3. Að húsin séu gerð úr varanlegu efni, með eins til fjögra herbergja íbúðum

auk eldhúss og geymslu, með venjulegum nútíma þægindum og sérstökum
bletti handa hverri íbúð eða sameiginlegum velli handa sambyggingum, en
að öðru leyti sé fyrirkomulag bygginganna, þar á meðal stærð íbúðanna, sam-
þykkt af félagsmálaráðuneytinu.

4. Að félagsmenn séu fjárráða, heimilisfastir innan kaupstaðarins eða kauptúns-
ins, hafi ekki átt viðunandi íbúð fyrir sig og fjölskyldu sína síðast liðin tvö
ar og hafi eigi haft yfir 60 þúsund króna árstekjur miðað við meðaltal þriggja
síðustu ára, að viðbættum 5 þúsund krónum fyrir hvern ómaga á framfæri né
yfir 150 þúsund króna skuldlausa eign, allt miðað við þann tíma, þegar félags-
maður kaupir íbúðina. Tölur þessar breytast í samræmi við vísitölu fram-
færslukostnaðar.

5. Að íbúðir séu hagkvæmar og teikningar samþykktar af stjórn Byggingarsjóðs.
6. Að íbúðirnar séu seldar félagsmönnum fyrir það verð, sem þær kosta bygg-

ingarfélagið, og með þeim láns- og vaxtakjörum, sem ákveðin eru skv. 4. gr.
Skal gerður sérstakur kaupsamningur um hverja íbúð við þann, er íbúðina
fær, og eru þeir samningar undanþegnir stimpilgjaldi. Ekkja látins félags-
manns, börn hans og tengdabörn hafa forkaupsrétt að íbúðinni, enda gerist
þau lðglegir félagar byggingarfélagsins.

7. Að byggingarnar séu reistar á skipulögðum leigulóðum sveitarfélaga eða ríkis-
ins eða skipulögðum eignarlóðum byggingarfélaga. Þegar um sambyggingu er
að ræða, skallóðarleigunni jafnað niður eftir eignahlutföllum í byggingunni.
Eigi sveitarfélag eða ríki ekki hentugar lóðir í þessu skyni, er sveitarfélaginu
heimilt, ef ekki fæst nægilegt og hentugt land með öðrum hætti, að taka það
eignarnámi, og fer um eignarnámið skv. lögum nr. 61 frá 14. nóvember 1917.

8. Að ákveðið sé í samþykktum félagsins, að enginn, sem keypt hefur íbúð af
félaginu, megi selja hana, nema stjórn byggingarfélagsins hafi áður hafnað
forkaupsrétti félagsins vegna, og ekki framleigja, nema með leyfi stjórnar félags-
ins. Söluverð slíkrar íbúðar má ekki vera hærra en síðasta kaupverð hennar,
að viðbættri verðhækkun, sem skv. vísitölu byggingarkostnaðar hefur orðið
á þeim hluta kostnaðarverðs íbúðarinnar, sem fallið hefur í gjalddaga og verið
greiddur af seljanda, þegar sala fer fram. Enn fremur skal bæta við virðingar-
verði þeirra endurbóta, sem á sama tíma hafa verið gerðar, og draga frá hæfilega

fyrningu, hvort tveggja skv. mati dómkvaddra manna. Sé um framleigu að
ræða, ákveður stjórn félagsins, hve há leigan megi vera, og miðast hún við
raunverulegan kostnað eiganda skv. mati á íbúðinni eða hluta hennar, sem
leigður er. Ef íbúðin er að dómi borgarlæknis í Reykjavík eða héraðslæknis
utan Reykjavíkur orðin heilsuspillandi vegna fjölskyldustærðar, er heimilt að
víkja frá ákvæðum þessarar greinar um verðhækkun íbúðar með samþykki félags-
stjórnar og félagsmálaráðherra.

9. Að ákveðið sé með reglugerð, sem staðfest sé af félagsmálaráðuneytinu, um við-
hald húsanna, og skal stjórn félagsins hafa eftirlit með því. Þegar um sam-
byggingu er að ræða, skal kostnaður við viðhald húsanna hið ytra lagður á bygg-
inguna í heild, en síðar jafnað niður á eigendur eftir eignahlutföllum þeirra í
byggingunni, en viðhald hið innra á hverri íbúð skal notandi hennar greiða.
Um sameiginleg tæki innan húss í sambyggingu, svo sem leiðslur allar og hit-
unartæki, fer eftir því, sem segir í reglugerðinni.

10. Að stjórn Byggingarsjóðs hafi fallizt á samþykktir félagsins og ráðuneytið stað-
fest þær.

7. gr.
Byggingarfélagi, sem kemur upp sambyggingu eða sérstæðum húsum, er heimilt

að eiga til frambúðar sameiginlegt miðstöðvarhús og þvottahús fyrir margar íbúðir,
húsnæði fyrir fasta starfsmenn félagsins, fyrir skrifstofu félagsins, lesstofu og
verzlun, dagheimili, leikskóla fyrir börn og mötuneyti. Ákvæði skulu sett í reglugerð
um þátttöku eigenda íbúðanna í kostnaði, sem af þessu hlýzt.

8. gr.
t stjórn Byggingarsjóðs verkamanna skulu vera 5 menn kosnir hlutbundinni

kosningu af sameinuðu Alþingi til fjögurra ára í senn. Félagsmálaráðherra skipar
einn þeirra formann sjóðsstjórnar, en að öðru leyti skiptir stjórnin störfum mílli
sín. Stjórnin hefur á hendi allar fjárreiður sjóðsins, lántökur og lánveitingar úr
honum skv. reglugerð, sem félagsmálaráðuneytið setur. Skal hver deild, sbr. 3. gr.,
hafa sérstakt reikningshald fyrir sig, en sjóðsstjórninni er heimilt að lána fé sjóðs-
ins til bráðabirgða milli deilda, ef það þykir henta.

Stjórnin skal vera búsett i Reykjavík og nágrenni, en sér til aðstoðar meðal
annars við eftirlit með, að byggingarfélag í hverjum kaupstað eða kauptúni gæti
skyldna sinna skv. 6. gr., má stjórnin setja trúnaðarmenn einn eða fleiri í hverjum
kaupstað eða kauptúni.

Laun stjórnarinnar og trúnaðarmanna hennar greiðist úr ríkissjóði, og ákveður
félagsmálaráðherra þau, en annan kostnað greiðir hlutaðeigandi deild Byggingar-
sjóðs.

Hlutaðeigandi sveitarfélag hefur rétt til að skipa eftirlitsmann með fjárreiðum
hlutaðeigandi sjóðsdeildar og allri starfsemi byggingarfélagsins og hefur rétt til að
stöðva lántökur og lánveitingar til byggingarfélagsins, ef það álítur, að byggingar-
félagið geti ekki staðið i skilum með skuldbindingar sínar. Slíkri ákvörðun sveitar-
stjórnar má skjóta til félagsmálaráðherra.

9. gr.
Ársreikningar byggingarfélagsins skulu ætíð lagðir fyrir stjórn Byggingarsjóðs

til athugunar, og getur hún krafizt allra skýrslna um hag og rekstur félagsins, meðan
nokkuð stendur eftir af því láni, er veitt hefur verið til bygginganna. Ef stjórn
Byggingarsjóðs hefur ekki borizt í hendur reikningur byggingarfélags fyrir síðasta
ár fyrir 1. september ár hvert, er óheimilt að halda áfram lánveitingum til byggingar-
félagsins fyrr en reikningurinn berst sjóðsstjórn í hendur.

Ríkisstjórnin úrskurðar reikninga Byggingarsjóðs, en Alþingi kýs með hlutfalls-
kosningu tvo endurskoðendur þeirra til fjögurra ára í senn.

10. gr.
Nú er ekkert byggingarfélag til í kaup staðnum eða kauptúninu, skv. lögum þess-

um, og er þá sveitarstjórn heimilt að ákveða, að sveitarfélagið komi upp byggingunum,
og hefur það þá sömu réttindi og skyldur sem byggingarfélög skv. lögum þessum.

11. gr.
Ríkisstjórnin lætur gera fyrirmyndaruppdrætti af húsum félagsmanna, bæði

sérbyggingum og sambyggingum til afnota fyrir byggingarfélög. Sömuleiðis setur
hún í samráði við stjórn Byggingarsjóðs og hlutaðeigandi sveitarstjórnir öruggt
eftirlit með framkvæmdum byggingarfélaga, sem starfa skv. lögum þssum.

12. gr.
Ráðherra setur með reglugerð nánari ákvæði um framkvæmd laga þessara.

13. gr.
Með lögum þessum er úr gildi numinn I. kafli laga nr. 36 frá 16. febrúar 1952,

um opinbera aðstoð við byggingar íbúðarhúsa í kaupstöðum og kauptúnum, ásamt
síðari breytingum á þeim lögum, svo og önnur lagaákvæði, sem brjóta í bága við
lög þessi.

Lðg þessa öðlast þegar gildi.
14. gr.

Bráðabirgðaákvæði.
Kosning fyrstu stjórnar Byggingarsjóðs verkamanna og endurskoðenda fer fram

á Alþingi því, er setur þessi lög, eftir gildistöku laganna, og fellur þá niður umboð
stjórnar og endurskoðenda Byggingarsjóðs skv. lögum nr. 36 frá 16. febrúar 1952.

Athugasemdir við lagafrumvarp þetta.
A undanförnum árum hefur starfsemi Byggingarsjóðs verkamanna verið ýms-

um annmörkum háð. Hefur því ríkisstjórnin talið nauðsynlegt að láta fara fram
heildarendurskoðun laga um verkamannabústaði. Hinn 9. september 1960 skipaði
félagsmálaráðherra 5 menn í nefnd til að endurskoða lög um húsnæðismálastofnun,
lög um verkamannabústaði o. fl. varðandi húsnæðimál. Í nefndina voru þessir menn
skipaðir: Eggert G. Þorsteinsson, alþingismaður, formaður nefndarinnar, Jóhann
Hafstein, bankastjóri, Ragnar Lárusson, forstjóri, Tómas Vigfússon, húsasmíða-
meistari og Þorvaldur Garðar Krístjánsson, lögfræðingur. Hinn 20. sept. 1960 var
bætt í nefndina fulltrúa frá Veðdeild Landsbanka Islands, Hauki Vigfússyni, banka-
fulltrúa.

Nefndin hefur nú lokið endurskoðun á gildandi lagaákvæðum um verkamanna-
bústaði, sem eru í I. kafla laga nr. 36 frá 16. febrúar 1952, um opinbera aðstoð við
byggingar íbúðarhúsa í kaupstöðum og kauptúnum, sbr. 5. kafla laga nr. 42 frá 1.
júní 1957, um húsnæðismálastofnun, Byggingarsjóð ríkisins o. fl. Hefur nefndin samið
frumvarp það til nýrra laga um verkamannabústaði, sem hér liggur fyrir, og skilað
álitsgerð þeirri, sem hér fer á eftir:

"Nefndin vill gera grein fyrir helztu athugunum sínum og hugmyndum varðandi
endurskoðunina á lögum um verkamannabústaði.

Skal þetta nú gert með því að geta helztu atriða í þróun Byggingarsjóðs verka-
manna og stöðu hans í dag og skýra hugmyndir nefndarinnar um hlutverk hans í
framtíðinni, og hvað gera þurfi nú til þess, að sjóðurinn geti innt hlutverk sitt
af hendi.

4



Fjármál Byggingarsjóðs verkamanna.
Til þess að skýra fjármál Byggingarsjóðs verkamanna verður hér fyrst og fremst

gerð grein fyrir fjármagni því, sem sjóðurinn hefur haft yfir að ráða, hvaðan það
hefur komið, og hvernig því hefur verið varið og skýrð staða sjóðsins samkvæmt
síðustu ársreikningum hans.

Tekjur sjóðsins.
Þegar lögin um verkamannabústaði voru sett í upphafi árið 1929, var þegar

tekin upp sú leið til fjáröflunar, sem síðan hefur verið undirstaða Byggingarsjóðs
verkamanna. Ríkissjóði var gert að greiða óafturkræft framlag til sjóðsins gegn
jafnháu framlagi frá viðkomandi sveitarfélagi. Upphaflega var framlag sveitarfé-
laganna miðað við 1 krónu á hvern íbúa þeirra, en brátt (1931) við 2 krónur. Arið
1946 var framlagið miðað við 4 krónur lágmark og 6 krónur hámark á hvern íbúa
sveitarfélagsins, auk þess sem greiða skyldi verðlagsuppbót á framlögin. Var svo
óbreytt þar til árið 1957, að framlagið var miðað við 24 krónur lágmark og 36 krónur
hámark á hvern íbúa. Af þessum ástæðum svo og vegna fjölgunar sveitarfélaga,
sem innt hafa af hendi framlög, hafa heildarframlög sveitarfélaganna stórlega
aukizt eftir því sem timar hafa liðið. Þannig voru framlög sveitarfélaganna á fyrstu
5 árum Byggingarsjóðsins að meðaltali 78 þús. kr. á ári, en síðustu 5 árin 2.5 millj. kr.
A síðastliðnu ári námu framlög sveitarfélaganna kr. 3217777.00. Á fylgiskjali nr.
1 má sjá yfirlit yfir framlög sveitarfélaganna 1930~1960, er námu samtals á þessu
timibili kr. 31147371.16. Þar er og að finna yfirlit yfir framlög Reykj avíkurbæj ar,
sem eru nær % af heildarframlögum sveitarfélaganna.

Auk framlaga sveitarfélaga og ríkissjóðs var Byggingarsjóðnum með lögum um
Tóbakseinkasölu ríkisins árið 1931 veittur hluti af tekjum einkasölunnar. Var svo
fram til 1941, að þessu var breytt á þá lund, að ríkissjóður legði árlega í Byggingar-
sjóðinn 150 þús. kr. og jafnframt var þá fellt niður að greiða framlag af tekjum
Tóbakseinkasölunnar. Þetta ríkisframlag ásamt framlaginu frá Tóbakseinkasölunni
nam samtals í árslok 1960 í tekjum fyrir Byggingarsjóðinn 2.7 millj. kr.

Þá veitti ríkissjóður Byggingarsjóðnum lán af gengishagnaði 1950 og annað lán
samkvæmt lögum nr. 14/1952, en með lögum nr. 37/1953 var lánum þessum, samtals
9.3 millj. kr., breytt í óafturkræft framlag. Árið 1957 hlaut svo Byggingarsjóður
hluta af stóreignaskatti að upphæð 5.9 millj. kr.

Fyrir utan tekjur þær, sem tilgreindar eru hér að framan, hefur Byggingar-
sjóður aflað fjár með sölu vaxtabréfa að upphæð 12.4 millj. kr.

Annað fjármagn, sem Byggingarsjóður hefur haft til umráða frá stofnun hans til
ársloka 1960, er vaxtatekjur 20.5 millj. kr. og afborganir af lánum 10.5 millj. kr.
og ýmislegt 0.5 millj. kr., og má sjá sundurliðun þessarar upphæðar á fylgiskjali
nr. II.

Útlán sjóðsins.
Fjármagni því, sem til Byggingarsjóðs hefur fallið frá stofnun hans til ársloka

1960, 124.3 millj. kr., hefur verið varið til útlána að upphæð 104.1 millj. kr. Útborg-
aðir vextir sjóðsins hafa á tímabilinu numið 9.3 millj. kr. og ógreidd framlög voru
10.9 millj. kr., sbr. fylgiskjal nr. II.

Útlán Byggingarsjóðs hafa aukizt eftir því, sem tímar hafa liðið. Þannig voru
útlánin á fyrstu 5 árum sjóðsins að meðaltali 231.7 þús. kr. á ári, en síðustu 5 árin
9.5 millj. kr. Á síðasta ári námu útlán Byggingarsjóðs kr. 17023455.82. Á fylgi-
skjali nr. III. má sjá yfirlit yfir lánveitingar Byggingarsjóðs 1930-1960. Þar er
og að finna yfirlit yfir lánveitingar til Reykjavíkur.

Frá stofnun Byggingarsjóðs til ársloka 1959 hefur sjóðurinn veitt lán út á sam-
tals 1108 íbúðir. Þessar íbúðir skiptast á milli 34 sveitarfélaga. Á fylgiskjali nr.
IV. er gerð sundurliðun á íbúðafjölda og lánveitingum Byggingarsjóðs til hvers
sveitarfélags frá byrjun til 1959 svo og árið 1960.

Staða sjóðsins.
Í árslok 1960 nam fjármagn sjóðsdeilda 107.1 millj. kr. Var þar fólgið 75.7 millj.

kr. eigið fé og 31.1 millj. kr. skuld við aðalsjóðinn. Af þessu fjármagni var bundið
í lánum til félagsmanna 973.7 millj. kr. Nánari sundurliðun á efnahag sjóðsdeilda
pr. 31/12 1960 er að sjá á fylgiskjali nr. V. Efnahag aðalsjóðsins er hins vegar að
sjá á fylgiskjali nr. VI.

Hlutverk Byggingarsjóðs.
Þegar lögin um verkamannabústaðina voru sett árið 1929 var því lýst í greinar-

gerð með frumvarpi að lögunum, að tilgangurinn með lagasetningu þessari væri
að gera verka lýð bæjanna kleift að fá hollar og ódýrar íbúðir með þægindum nú-
timans. því var haldið fram, að þetta myndi seint takast, eins og efnum fjöldans
var þá háttað, nema með aðstoð hins opinbera. Í framkvæmd hafa lögin á síðustu
þrem áratugum veitt mikilvæga aðstoð til að ná þessu marki, eins og sjá má af því,
sem rakið hefur verið hér að framan um starfsemi Byggingarsjóðs. Hins vegar eru
það aðrar ástæður, sem mestu hafa valdið á þessum tíma um þá gerbreytingu,
sem orðið hefur á húsakosti þjóðarinnar. Þar um veldur hin mikla aukning, sem
orðið hefur á framleiðsluafköstum og þjóðartekjum. Þannig hafa um 16000 íbúðir
verið byggðar í bæjum og kauptúnum á tímabilinu 1930-1959, en þar af eru íbúðir
verkamannabústaða aðeins 1108. Á þessu tímabili, einkum. síðari helmingi þess,
hefur þjóðin haft efni á að bæta húsakost sinn stórlega. Þar hafa allar stéttir fylgzt
að, verkalýðurinn sem aðrar stéttir. Verkin sýna merkin. Þjóðin hefur raunverulega
haft efni á þessu. Það sýna framkvæmdirnar, sem orðið hafa. Vandinn hefur hins
vegar verið fólginn í lánsfjárskorti til húsbygginga. Sá vandi verður rakinn til efna-
hagskerfisins og þróunar peningamálanna almennt. Á undanförnum árum hafa verið
gerðar tilraunir til að leysa þennan vanda. En þrátt fyrir það, hefur ekki enn náðst
það takmark, sem nefndin telur að setja verði, þ. e. að hægt sé að fullnægja eftir-
spurninni eftir íbúðarlánum. Hins vegar gefur stefna núverandi ríkisstjórnar í efna-
hagsmálum og peningamálum fyrirheit um, að svo geti orðið. Telur nefndin, að þegar
komið er á jafnvægi milli framboðs og eftirspurnar á þessum lánamarkaði, þá megi
ætla að hægt sé að tryggja eðlilegar lánveitingar, svo að almenningur geti búið við
svo góðan húsakost. sem efnahagur landsins frekast leyfir.

En þá er eftir sá þáttur húsnæðisvandamálsins, sem liggur í því að tryggja, að eng-
inn þjóðfélagsþegn þurfi að búa við húsakost. sem ekki svarar ákveðnum lágmarks-
kröfum um gæði og rými. Gera verður ráðstafanir til að veita sérstaka aðstoð af
opinberri hálfu þeim þegnum þjóðfélagsins, sem búa við erfiðastar aðstæður eða
vegna ómegðar og sjúkdóma nægir ekki sú fyrirgreiðsla, sem hið almenna lánakerfi
veitir. Telur nefndin, að í þessum tilgangi eigi að starfrækja Byggingarsjóð verka-
manna. Hann á að nota til hjálpar þeim, sem verst eru settir í þjóðfélaginu.

Þegar lögin um verkamannabústaði voru sett, var verkalýðsstéttin í heild flokk-
uð hér undir. Sem betur fer er svo ekki lengur, enda viðurkennt af öllum, að
þessari fjölmennustu stétt þjóðfélagsins verði að búa þau kjör, sem geri henni
yfirleitt mögulegt að koma sér upp viðunandi íbúðum. En þegar svo er ástatt, ætti
að geta orðið þeim mun hægara að aðstoða þá þegnana. sem raunverulega eru verst
settir. En til þess að svo geti orðið er tvennt nauðsynlegt:
1. Takmarka fyrirgreiðsluna við ákveðið tekju- og eignahámark þeirra, sem hennar

geta notið.
2. Veita nægilega mikla aðstoð, svo að hún komi að fullu gagni þeim, sem njóta

eiga.

Meginatriði Í endurskoðuninni.
Þessi tvö skilyrði hljóta að fara saman og vera hvort öðru háð. Hugsunin er sú

að hjálpa einungis þeim, sem hjálpar eru þurfi, en veita þeim næga hjálp. Segja
má, að þessi hugsun hafi legið til grundvallar, þegar lögin um verkamannabústaði

6



voru fyrst sett. Þessu sjónarmiði var lengi framfylgt, en á hinum siðari árum hefur
framkvæmd laganna stöðugt fjarlægzt þessa stefnu og i þeirri staðreynd felast fyrst
og fremst þeir ágallar, sem nefndin telur þörf á að bæta nú úr. Að áliti nefndarinnar
koma þvi fyrst og fremst til athugunar við endurskoðun laga um verkamannabú-
staði þessi atriði:
1. Ákvæðin um tekju- og eignahámark. þeirra sem fyrirgreiðslu geta notið skv.

lögunum.
2. Lánsupphæð og lánskjör Byggingarsjóðs verkamanna.
3. Tekjuöflun Byggingarsjóðs verkamanna.

Skulu nú þess atriði athuguð nánar.
1. Þegar lögin um verkamannabústaði voru fyrst sett árið 1929 var svo kveðið á, að

þeir einir gætu notið fyrirgreiðslu þeirra, er eigi hafi haft yfir 4000 króna
árstekjur miðað við meðaltal 3 siðustu ára, er þeir gerðust félagsmenn, né yfir
4000 króna eign. Árið 1931 varð sú breyting á, að miðað var við 4000 króna
árstekjur að viðbættum 300 krónum fyrir hvern ómaga, þó ekki samtals yfir
5500 króna árstekjur, né yfir 5000 króna eignir. Frá 1941 var miðað við upp-
hæðir þessar hækkaðar í samræmi við kaupgjaldsvisitölu. En árið 1946 voru
upphæðir þessar enn hækkaðar upp í 7000 króna árstekjur að viðbættum
1000 krónum á hvern örnaga og 10000 króna eign, allt með vísitöluhækkun. Stóð
svo allt til ársins 1957, þegar ákveðið var að miða við 50 þúsund króna árs-
tekjur að viðbættum 5 þúsund krónum fyrir hvern örnaga og 75 þúsund króna
skuldlausa eign. Þá var ákveðið, að tölur þessar skyldu breytast í samræmi
við vísítölu framfærslukostnaðar. Um leið var gerð sú breyting, að hér var
miðað við meðaltal þriggja síðustu ára fyrir lánveitingu i stað. meðaltals þriggja
ára fyrir inngöngu i byggingafélag. Nefndinni virðist að þær tölur, sem miðað
er við frá 1957, hafi ekki verið fjarri réttu lagi. Hér er hins vegar um svo mikil
grundvallaratriði að ræða, hvar setja skuli takmörkin fyrir þvi, að mega njóta
þeirra friðinda, sem lögin veita, að nefndin hefur talið æskilegt, að endanleg
ákvörðun um þetta atriði sé byggð á sem traustastri undirstöðu. í því skyni hefur
nefndin látið· fara fram hagfræðilega athugun á grundvelli árlegrar úrtaks-
athugunar á atvinnutekjum launþega, hvernig launþegar skiptast eftir upphæð
atvinnutekna og ómagafjölda. Þessa athugun hefur Framkvæmdabanki íslands
annazt og liggur hún fyrir á fylgiskjali nr. VIII. Þar er um að ræða athugun á
atvinnutekjum launþega árið 1959. Kemur þar i ljós, að 9.3% launþeganna hafa
50 þúsund krónur eða minna i tekjur á árinu. Hér er aðeins reiknað með atvinnu-
tekjum og fjölskyldubætur ekki meðtaldar. Nú hafa fjölskyldubætur hækkað
svo mikið að taka verður tillit til þeirra, þegar hámark árstekna er ákveðið.
Með tilliti til þessa leggur nefndin til, að tekjuhámarkið verði hækkað úr 50
þúsund króna árstekjum i 60 þúsund krónur. Reiknar nefndin þá með, að fyrir-
greiðsia Byggingarsjóðsins geti náð til um 10% launþega i kaupstöðum og
kauptúnum. Einnig leggur nefndin til, að eignahámark laganna verði hækkað
úr 75 þúsund krónur upp í 150 þúsund krónur.

2. Eins og nú er ástatt eru megin vandkvæðin á framkvæmd laga um verka-
mannabústaði þau, að þeim, sem verst eru settir fjárhagslega og ótvíræðast
fullnægja þvi ákvæðum laganna um efnahag og tekjur, hafa ekki bolmagn til að
byggja með þeim lánum, sem nú eru veitt. Úr þessu verður að bæta með þvi að
hækka lánin og bæta lánskjörin.

Í fyrstu lögunum um verkamannabústaði var ákveðið, að árlegt gjald af
lánum þeim, er veitt yrðu skyldi vera 6% af allri lánsupphæðinni i 42 ár, og
svarar það til 5.3% árlegrar vaxtagreiðslu. Á árinu 1933 var gjald þetta lækkað
i 5% og svarar það til 4.06% ársvaxta. Árið 1941 var gjald þetta enn lækkað,
i 4%, og jafngildir það 2.686% vöxtum á ári. Árið 1946 var svo vaxtaákvæð-
unum enn breytt og ákveðið, að þeir skyldu vera 2% ársvextir. Helzt svo til ársins

7



1955, þegar teknir voru upp 3% % ársvextir, er stóðu til síðastliðins árs, þegar
þeir voru hækkaðir upp í 6%.

Þá var í upphafi svo ákveðið, að lánsupphæðin skyldi nema 85% af bygg-
ingarkostnaðinum. Var svo í framkvæmd fram um 1940. Á næsta áratug lækka
lánin smám saman úr 85% byggingarkostnaðar niður í um 75%. Þessi þróun
hélt svo áfram siðasta áratuginn með auknum hraða, þannig. að árið 1959 eru
lánin komin niður í um 50% byggingarkostnaðar, og á síðastliðnu ári gekk
þróunin enn niður á við. Til frekari skýringa á þróun þessari eru upplýsingar
á fylgiskjali VII. um byggingarframkvæmdir Byggingarfélags verkamanna i
Reykjavík. Þar er að finna sundurliðun á hinum ýmsu byggingarflokkum
félagsins, þar sem tilgreindur er byggingarkostnaður hverrar íbúðar, lán Bygg-
ingarsjóðs verkamanna út á íbúðirnar, tölulega og í hlutfalli við byggingar-
kostnað, afborganir og vextir af lánum Byggingarsjóðs og önnur fastagjöld af
hverri íbúð ásamt árlegri og mánaðarlegri greiðslubyrði hinna tilgreindu út-
gjalda.

Nefndin telur, að þessi þróun i lánveitingum Byggingarsjóðs hafi smám
saman gert lánin algerlega ón óg til þess að gera þeim mönnum kleift að byggja
íbúð, sem fjárhagslega voru svo settir, að eiga rétt á þessari fyrirgreiðslu.
Þær hugmyndir eru þvi uppi hjá nefndinni, að lánin þurfi að vera álika stór
hluti byggingarkostnaðar og í upphafi var eða að minnsta kosti 75% byggingar-
kostnaðar.

En ekki er nægilegt að veita þetta há lán því fólki, sem býr við þær fjár-
hagsástæður. er tilskilið er til að geta notið aðstoðar byggingarsjóðs. Sjá þarf
um, að lánskjörin séu það hagstæð, að þetta fólk geti staðið undir árlegum af-
borgunum og vöxtum. Þess vegna ber að líta á þessi lán sem sérstök styrktarlán
og vextir og lánstími að ákvarðast samkvæmt því.

3. En til þess að gera þetta mögulegt þarf að tryggja Byggingarsjóði aukin framlög
frá því sem verið hefur. Hér að framan hefur verið gerð grein fyrir tekjum
Byggingarsjóðs frá upphafi til þessa tíma. Af því má marka, að hin föstu fram-
lög ríkis og sveitarfélaga hafa verið megin tekjustofninn, eins og lögin hafa
alla tíð gert ráð fyrir. Að vísu hefur verið heimild fyrir sjóðina til að taka
lán til starfsemi sinnar og hefur hann gert það, svo sem áður greinir. En nefndin
vekur athygli á þeim vandkvæðum, sem þeirri tekjuöflun fylgja vegna óhjá-
kvæmilegs vaxtataps, sem fylgir því að fá fjármagn með hærri vöxtum en það er
svo aftur lánað út fyrir. Sér þvi nefndin engin betri úrræði en að reisa tekjuöflun
Byggingarsjóðs á hinum föstu framlögum ríkis og sveitarfélaga, eins og alla tíð
hefur- aðallega verið gert.

En til að mæta þeim þörfum, sem nefndin telur eðlilegt, að Byggingar-
sjóður verkamanna geri, þá telur nefndin nauðsynlegt að auka hið fasta fram-
lag stórlega. Leggur nefndin því til, að lágmarksframlag sveitarfélaga sé aukið
úr 24 krónum á íbúa, sem það nú er í, í 40 krónur og hámarkið úr 36 krónum
í 60 krónur.

Nefndin bendir á, að hyggilegt sé að veita sveitarfélögunum nokkuð svig-
rúm til að ákveða, hvað þau leggi af mörkum. Ýms sveitarfélög hafa með
höndum byggingarframkvæmdir til að aðstoða fólk, sem býr við verst húsnæðis-
ástand. Þau sveitarfélög, sem vilja halda þeirri starfsemi áfram myndu þá að
öðru jöfnu frekar kjósa að ákveða framlag sitt til Byggingarsjóðsins nær lág-
markinu. Hin sveitarfélögin, sem frekar kynnu að vilja minnka sínar eigin
framkvæmdir, en telja heppilegra að auka starfsemi byggingarfélaga, myndu
geta stuðlað að því með því að ákveða sem hæst framlag til Byggingarsjóðsins.
Hefðu sveitarfélögin þannig nokkurt valfrelsi í þessum efnum.

Mannfjöldi í þeim sveitarfélögum, þar sem nú eru starfandi byggingarfélög
verkamanna er um 130 þúsundir. Miðað við það framlag á íbúa, sem hér er
lagt til að gangi til Byggingarsjóðsins gætu tekjur sjóðsins af framlögum

minnst orðið 10.4millj. kr. á ári, ef öll sveitarfélögin væru raunhæfir þátttak-
endur, og náð allt að 15.6 millj. kr. upphæð."

Hér á eftir fara athugasemdir við hinar einstöku greinar frumvarpsins.

Um 1. gr.
Hlutverk byggingarsjóðsins er hér orðað svo, að það skuli vera að bæta úr hús-

næðisþörf þeirra íbúa kaupstaða og kauptúna, sem fullnægja tilgreindum skilyrð-
um. t gildandi lögum er talað um verkamenn og aðra þá íbúa kaupstaða og kaup-
túna, sem lögin ná til. Hér er aðeins gerð breyting II orðalagi en ekki að efni til.
Menn hafa orðið að fullnægja vissum skilyrðum til þess að geta notið aðstoðar
Byggingarsjóðsins, hvort sem þeir eru verkamenn eða ekki. Þykir því ekki ástæða
til að tilgreina í þessu sambandi sérstaklega verkamenn frekar en aðrar stéttir.

t gildandi lögum um verkamannabústaði er hvergi talað um "Byggingarsjóð
verkamanna", en hins vegar hefur sjóðurinn verið svo nefndur. Rétt þykir að lög-
binda nafn þetta og er það því tekið upp í frumvarp þetta.

Um 2. gr.
Grein þess er óbreytt frá gildandi lögum.

Um 3. gr.
t grein þessari er sú breyting frá gildandi lögum, að framlag sveitarsjóðs er

ákveðið eigi minna en 40 krónur og eigi meira en 60 krónur fyrir hvern íbúa sveitar-
félagsins í stað 24 króna lágmarks og 36 króna hámarks, sem nú er lögfest. Þá er í
þessari grein tekið upp það nýmæli, að Byggingarsjóði er heimilt að krefja sveitar-
félögin um dráttarvexti af vangoldnum framlögum til sjóðsins.

Þá er fellt niður ákvæði um heimild til stofnunar innlánsdeildar í sambandi við
Byggingarsjóðinn. Þótti ekki ástæða til að halda því ákvæði, þar sem reynslan hefur
sýnt, að það hefur enga raunhæfa þýðingu.

Enn fremur er fellt niður ákvæði um, að ríkissjóður leggi árlega til Byggingar-
sjóðsins 150 þúsund krónur. Þetta tillag var upphaflega ákveðið, þegar fellt var niður
tillag til sjóðsins af tekjuafgangi Tóbakseinkasölu ríkisins, og hafði þá meiri þýð-
ingu en nú.

Að öðru leyti er grein þessi efnislega óbreytt frá gildandi lögum.

Um 4. gr.
Í upphafi þessarar greinar er ákveðið, að Byggingarsjóður verkamanna geti að-

eins veitt lán til.þeirra byggingarfélaga, sem fullnægja skilyrðum laganna. t gild-
andi lögum er talað um, að byggingarfélögin skuli reist á samvinnugrundvelli og að
öðru leyti fullnægja skilyrðum laganna. Ekki þótti rétt að halda þessu orðalagi, þar
sem þessi lög kveða tæmandi á um rétt og skyldur þessara byggingarfélaga, en
um byggingarsamvinnufélög fer nú samkvæmt öðrum lögum.

t grein þessari eru ákvæði um lánskjör Byggingarsjóðsins. Gildandi lög gera
ráð fyrir þrem lánaflokkum, A-, B- og e-flokki, með mismunandi lánsupphæð og
lánstíma. Ákvæðin um lánaflokka þessa eru felld niður í frumvarpi þessu, þar sem
þessi flokkun hefur enga raunhæfa þýðingu haft, því að láveitingar Byggingar-
sjóðsins hafa ekki verið greindar í sundur eftir flokkun þessari. Í frumvarpi þessu
er gert ráð fyrir, að lánsupphæðin megi vera allt að 90% af kostnaðarverði íbúðar,
svo sem hámark er í lögum nú, þó ekki yfir 300 þúsund krónur, en það er eins og
nú standa sakir það mark, sem nefndin telur æskilegt að náð verði. Lánstíminn er
ákveðinn hér 42-75 ár, og er það sama lágmark og hámark, sem er i núgildandi
lögum. Aftur á móti er svo ákveðið að Seðlabankinn ákveði vexti af lánunum i
samráði við ríkisstjórnina.

tgrein þessari eru ákvæ~i um heimild lántakenda til að greiða byggingarlán
að fullu, hvenær sem þeir óska. Þetta er svo i lögum nú, en sú hætta 'hefur verið talin
fylgja þessari heimild, að menn neyttu hennar beinlinis til að geta fengið hærra sölu-
verð fyrir íbúð sina samkvæmt matsreglum laganna. Til að taka af tvimæli og koma
í veg fyrir slíka misnotkun er hér í frumvarpinu nýtt ákvæði, er kveður svo á,
að ekki megi greiðsla lánsins fyrir gjalddaga hafa áhrif á söluverð íbúðar sam-
kvæmt 8. tl. 6. gr.

Að öðru leyti er grein þessi efnislega samhljóða gildandi lögum, nema felld er
niður heimild til að stofna deildir innan hvers einstaks byggingarfélags, þar sem
það ákvæði hefur enga raunhæfa þýðingu haft: .

Um 5. gr.
Grein þessi er efnislega óbreytt frá því sem nú er i lögum.

Um 6. gr.
t 4. tl. þessarar greinar frumvarpsins er sú breyting á ákvæðum um tekju- og

eignahámark, að lántakendur mega eigi hafa yfir 60 þúsund króna árstekjur i stað
50 þúsund, sem nú er, og mega eigi hafa yfir 150 þúsund kr. eign í stað 75 þúsund
króna, sem nú er. -

5. tl. er umorðaður frá gildandi lögum, en efnislega óbreyttur, nema fellt er
niður ákvæði um, að bygging íbúðanna skuli jafnan boðin út.

Í 1. mgr. 7. tl. er gert ráð fyrir, að byggingar geti verið reistar á eignarlóðum
byggingarfélagsins, en svo er ekki samkvæmt orðalagi gildandi laga.

t 3. mgr. 7. tl. segir, að sveitarfélagi sé heimilt að taka eignarnámi land, ef
það fæst ekki með öðrum hætti undir byggingar. Hér er breyting frá gildandi lögum,
þar sem segir, að sveitarfélagi sé skylt að taka eignarnámi, ef þörf krefur.

t 8. tl. eru reglur um mat á söluverði íbúða óbreyttar frá gildandi lögum, nema
hér er sett inn nýtt ákvæði um undanþágu frá þessum reglum, svo að taka megi
tillit til sérstakra ástæðna vegna fjölskyldustærðar. Að öðru leyti er grein þessi
samhljóða gildandi lögum.

Um 7. gr.
Grein þessi er samhljóða gildandi lögum.

Um 8. gr.
Í grein þessari er ákveðið, að stjórn Byggingarsjóðs verkamanna skuli kosin til

fjögurra ára í senn. Hér er breyting frá gildandi lögum, sem binda kosningar við
þrjú ár.

Þá er sú breyting hér gerð, að kveðið er svo á, að stjórn Byggingarsjóðs skuli
vera búsett i Reykjavík og nágrenni, en í gildandi lögum er búseta bundin við
Reykjavik eina.

Að öðru leyti er greinin óbreytt frá gildandi lögum.

Um 9. gr.
Í grein þessari segir, að endurskoðendur sjóðsins skuli kosnir til fjögurra ára

í senn. Hér er breyting frá gildandi lögum, sem ákveða, að kjör endurskoðenda
gildi til þriggja ára.

Að öðru leyti er greinin óbreytt frá gildandi lögum.

Um 10. gr.
Greinin er samhljóða gildandi lögum.

Um 11. gr.
Greinin er óbreytt frá gildandi lögum.

Um 12. gr.
Þarfnast ekki skýringar.

Um 13. gr.
Þarfnast ekki skýringar.

Fylgiskjal I.

Framlög, er bæjar- og sveitarfélög hafa átt að greiða til Byggingarsjóðs verka-
manna, eru sem hér segir:

1930-1935 7 staðir '........ ' kr. 389895.00
1936.,.-1940 5 ........ 474440.00
1941-1945 16 ........ 1673122.30
1946-1950 26 •• e.e •••• 7388 291.86
1951-1955 29 ........ 8624856.00
1956-1959 30 ......' .. 9378989.00

Kr. 27 929 594.16

1960 30 staðir ........ kr. 3217777.00

Fylgiskjal .lL

Þar af Rvk.
kr. 294710.00

352084.00
1026210.08
4614112.80
5302962.00
5609466.00

Kr. 17 199544.88

kr. 1 704 888.00

Inn- og útborganir pr. 31. des. 1960 í Byggingarsjóð verkamanna.

INNBORGANIR:
Framl, bæjarfélaga kr.

rikissjótSs .
Tóbaksei'nkas. . .

Lán ríkissj. óafturk. . .
Skuldabréfalán .
Vaxtatekjur .
Afborganir af lánum .
Stóreignaskattshluti .
'Ymisleg! .

31,1 millj.
31,1
2,7
9,3

12,4
20,5
10,5
5,9
0,8

Kr. 124,3 millj. '

ÚTBORGAÐ:
Lán til byggingarfélaga kr. 104,1 millj.
Ógreidd framlög - 10,9 -
Útborgaðir vextir ,9,3-

Kr. 124,3 millj.
Fylgiskjal III.

Skipting lána Byggingarsjóðs verkamanna á tímabil er þannig:

1930-1935 kr.
1936-1940
1941-1945

LÁNVEITINGAR:

1158 260.63 á 4 staði
1470471.92 á 4
8556097.89 á 10

Þar af Rvk.
kr. 913825.03

1266877.62
3878856.07



1946-1950' kr. 23130' 143.0'4 á 21 staði
1951--1955 22538602.03 á 23
1956-1960' 47270' 0'97.53 á 29

Kr. 104123673.0'4

Fylgiskjal IV.

Þar af Rvk.
kr. 6 432 273.90
- 13762511.67
- 17512174.98

Kr. 43766819.27

Skipting lánveitinga Byggingarsjóðs verkamanna.

Akranes .
Akureyri .
Bolungarvík .
Borgarnes .
Búðareyri .
Búðir ., .
Dalvík .
Djúpivogur .
Egilsstaðir .
Hafnarfjörður .
Hnífsdalur .
Hólmavík .
Húsavík .
Höfn í Hornafirði .
lsafjörður .
Keflavík .
Kópavogur .
Neskaupstaður .
Njarðvíkur .
Olafsfjörður .
Olafsvík .
Patreksfjörður .
Reykjavík .' ............•.
Sandgerði .
Sauðárkrókur .
Seyðisfjörður .
Siglufjörður .
Skagaströnd ..........••.
Stokkseyri .
Stykkishólmur .
Súðavík .
Súgandafjörður .
Vestmannaeyjar .
Þórshöfn .

Ibúðat.
32
67
18
11
4
9

117
10'
2

126
7
4

18
2

46
44
22
23
4

17
5
4

501
6

13
4

43
7
8
8
2
2

18
4

pr. 31. des. 1969

kr. 1800 000.00'
6380540.00'
1687782.22
1163252.23

30'8088.03
868265.42

1447803.48
956369.21

8613023.86
822606.56
182806.88

1 716994.14

40'65763.93
3395205.98
1862702.70
2125544.27

416186.45
1565 450.19

344446.25
392000.00

- 39213641.98
726403.55

1019511.98
573281.15

21940'0'0.00
366730.31
738659.21
70'6093.66

1 6(}9979.04
222695.56

1960

kr 1410' 0'79.55
1700000.00

630352.22
2140'38.22
255683.39
302560'.44
221433.20

82696.44
170472.22

1374629.68 .
192354.67

229 175.59
277533.21
879657.71
679839.90

1050608.54
470992.62
254142.67

4553177.29
30'372.00

101247.95

10515.16
263349.87
210668.13
350'824.75
232466.67
280000.00
506 991.83
89592.00

1108 Kr. 87485833.25 Kr. 17023455.82

Fylgiskjal V.

Efnahagur hinna ýmsu sjóðdeilda Byggingarsjóðs verkamanna pr. 31/12 1960.

(Samandreginn).
Eignir:

Lán til félagsmanna kr.
Innstæða í sparisjóði .
Ógreidd framlög .
Inneign hjá aðalsjóði '.•......................................
Vaxtamismunur '••......................................

Skuldir:
Lán hjá aðalsjóði ~; .
Lán hjá vátryggingarfél. .
Ógreiddur kostnaður .
Höfuðstólsreikningur "........... . .

Fylgiskjal VI.

93651533.38
553063.36

11443970.64
1430311.16

246.62

Kr. 107079125.16

kr. 31054366.09
271667.89

3792.67
75749298.51

Kr. 107079125.16

Efnahagur aðalsjóðs Byggingarsjóðs verkamanna pr. 31/12 1960.
(Samandreginn).

Eignir:
Lán til deilda sjóðsins .
Innst. á hlaupareikn. . .
Verðbréfaeign 8 stóreignask. . .
Áhöld (Peningagskápur) .

Skuldir:
Skuldabréf í umferð .
Samningsbundin lán .
Óskipt til sjóðsdeilda :

Tóbakseinkasalan .
Gengislán 1950 .
Ríkissjóðslán 1952 .
Stóreignaskattshluti .

Ógreitt mótframlag ríkissjóðs til sjóðsdeilda .
Inneign sjóðsdeilda : .
Vaxtayfirfærsla .

13

kr. 31054366.09
2811 703.05
3508326.16

5977.66

Kr. 37380372.85

kr. 3527500.00
8241666.66

2668648.65
5170224.62
4144 888.83
5912851.04
6040841.84
1430311.16

243440.00

Kr. 37380372.85

Fylgiskjal VIII.

Nefnd til endurskoðunar laga um byggingarsjóð verkamanna.
Samkvæmt beiðni yðar hefur hagdeildin látið fara fram athugun á atvinnutekjum

launþega í kaupstöðum og kauptúnum árið 1959 og ennfremur á ómagafjölskyldu
þeirra í árslok 1959.

Hjálögð tafla sýnir heildarniðurstöður þeirrar athugunar, er gerð hefur verið
fyrir yður.

Hlutfallsleg skipting þessara launþega eftir tekjum og barnafjölda er sýnd hér:

Fjölskyldustærð (barnafjöldi)
Ekkert 1eða2 3 eða4 5o. fl.

3,4 4,0 1,4 0,5
9,3 18,3 11,2 2,5
2,9 16,4 12,0 3,3
0,9 6,2 5,9 1,8

Tekjur í þús. kr.
Að 50 .
51-75 .
76--100 ,.
100 og m .

Allar
9,3

41,3
34,6
14,8

Samtals 16,5 44,9 30,5 8,1 100,0

A þessu yfirliti sést, að tæplega tíundi hver kvæntur launþegi (9,3%) hafði minna
en kr. 50000.00 í atvinnutekjur árið 1959 og að "algengustu" fjölskyldurnar eru:

1-2 barnafjölskyldur, tekjur frá 50- 75 þús. kr.
1-2 barnafjölskyldur, tekjur frá 76--100 þús. kr.
3-4 barnafjölskyldur, tekjur frá 76--100 þús. kr.
3-4 barnafjölskyldur, tekjur frá 50- 75 þús. kr.

Þessar fjórar "fjölskyldutegundir" eru alls 57,9% af úrtakinu, sé miðað við allar
fjölskyldur, bæði barnafjölskyldur og barnlausar. Sé hins vegar miðað við barna-
fjölskyldur eingöngu eru þessar fjórar 69,3% þeirra.

Bankinn vill benda nefndinni á, að fjölskyldustærð sú, sem tilfærð er í töfl-
unni, er: Launþegi, kona hans og börn þeirra á aldrinum 0-16 ára. Börn er dvelja
á heimili foreldra sinna eftir þann aldur, ættingjar hjóna, leigjendur o. s. frv. eru
ekki taldir.

Bankinn vonar að þessar upplýsingar komi nefndinni að tilætluðum notum.

FRAMKVÆMDABANKI ISLANDS
- Hagdeild -

Torfi Asgeirsson
(sign.),

Fylgiskjal IX.

Úrtaks-athugun á tekjum kvæntra karla árið 1959 og fjölskyldustærð
þeirra í árslok 1959.

13. kaupstaðir og 18 kauptún. Alls 1608 kvæntir karlar, 1608 konur þeirra,
3468 börn þeirra 0-16 ára, 6684 einstaklingar alls.

Tala
Tekjur f þús. kr. Tala fjölskyldna með 1-9 börn: Alls einst.

allt að: Ekkert Eitt Tvö Þrjú Fjögur Fimm Sex Sjö Átta Níu launþ. alls:
35 ........ 17 11 3 2 1 34 95
40 ........ 9 6 4 9 1 1 30 112
45 ........ 12 10 5 2 1 1 31 100
50 ........ 17 10 15 3 5 3 1 1 55 207
55 ........ 23 21 14 11 7 3 1 1 1 82 311

Tala.
Tekjur i þás. kr. Tala fjölskyldna með 1-9 börn: Alls einst.

allt að: Ekkert Eitt Tvö Þrjú Fjögur Fimm Sex Sjö Átta Niu Iaunþ, alls:
60 ........ 20 25 24 15 8 4 1 1 98 379
65 ........ 36 40 39 33 10 5 2 1 166 634
70 ........ 39 33 34 28 12 6 2 154 583
75 ........ 31 30 34 37 18 4 5 2 1 1 163 688
80 ........ 8 26 37 28 16 7 1 1 124 544
85 ........ 16 21 43 35 19 6 1 4 145 642
90 ........ 12 34 27 19 10 10 2 1 115 484
95 ........ 4 20 21 26 16 5 4 1 97 454

100 ........ 7 8 27 16 8 4 6 76 350
110 ........ 8 27 18 27 14 7 4 1 106 478
120 ........ 2 6 10 15 8 4 1 46 222
130 ........ 9 7 7 4 5 32 149
140 ........ 1 6 6 5 2 2 1 1 24 112

yfir 140 ........ 3 4 7 5 2 3 30 140
Alls fjölsk. 265 347 375 323 167 79 31 17 2 2 1608
Alls einst. 530 1041 1500 1615 1002 553 248 153 20 22 6684

